
Il - ARABAKO LURRALDE
HISTORIKOAREN TOKI ADMINISTRAZIOA

AMURRIOKO UDALA

Tokiko Gobemu Batzarrak 2022ko ekainaren 23an hartutako erabakiaren laburpena, zeinaren bidez
onetsi baitzen ekonomia zirkularra sustatzen duten negozio lerro berriak ezartzeko laguntzetarako
norgehiagoka bidezko deialdia

DDBN(ldentif.): 635942

Bat etorriz Dirulaguntzei buruzko azaroaren 17ko 38/2003 Legeak 17.3.b eta 20.8.a artikuluetan
aurreikusitakoarekin, argitara ematen da deialdiaren laburpena.Testu osoa Dirulaguntzen Datu Base
Nazionalean dago ikusgai:

(https://www.infosubvenciones.es/bdnstrans/GE/es/convocatoria/635942).

Erakunde adjudikatzailea: Amurrioko udaletxea.
Bulegoa: Lurralde Arloa, Ingurumen Saila.

Dirulaguntzaren helburua: hiribilduaren garapen sozioekonomiko eta jasangarria sustatzen
laguntzea, ekonomia zirkularra, konponketa eta autokonponketa indartu ahala.

Araudi erregulatzailea: Amurrion ekonomia zirkularra, konponketa edo/eta autokonponketa
sustatzen duten negozio lerro berriak ezartzeko laguntza ekonomikoak arautzen dituen ordenantza,
zeina 2022ko maiatzaren 4ko ALHAON, 51. zk., argitaratu baitzen.

Onuradunak: autonomoak, sozietate zibilak edo ondasun erkidegoak, pertsona juridikoak
eta irabazteko xederik gabeko elkarteek, baldin eta honako baldintza hauek betetzen badituzte:

Ekonomia zirkularreko, konponketako edo autokonponketako negozio lerro berri bat ezarri
edo martxan jarri badute 2022ko urtarrilaren 1a eta 2022ko irailaren 30a bitartean.

Altan emanda egon badira JEZean.

Egunean badituzte Gizarte Segurantzarekiko, Arabako Foru Ogasunarekiko eta Amurrioko
Udalarekiko betebeharrak.

Laguntzarekin sustatu nahi duten jarduera Amurrion garatzen badute, helbide soziala eta
fiskala bertan egonik. Halaber, laguntzaren onuradun izan ahalko dira udalerrian kokatutako
jarduera bati lotutako establezimendua duten pertsona fisikoak.

Jardueren udal erregistroan alta emanda badaude (berariaz egiaztatuko da ea horretarako
gaitzen duen udal titulua daukaten).

Gehienez ere 25 langile badituzte (kontratatutako pertsonen eta autonomoen batura), betiere
lehen deskribatutako baldintzaren bat betetzen ez duten enpresak ez badira partaidetza/lotura
duten enpresen ehuneko 25 baino gehiago.

Erakunde onuradunak ekonomia zirkularraren, konponketaren eta autokonponketaren jar-
duerarekin zuzenean lotutako negozio lerro berrian egindako gutxieneko inbertsioa edo gastua
1.000,00 eurokoa izango da (BEZa aparte).

Xedea: Itzuli beharrik gabeko laguntzak ematea arautzea, Amurrioko irabazteko xederik ga-
beko enpresa edo elkarteetan ekonomia zirkularra, konponketa edo/eta autokonponketa sustatzen
duten negozio lerro berriak ezartzearen edo abian jartzearen ondoriozko inbertsioak eta gastuak
diruz laguntzeko, norgehiagoka bidez.

Eskaeren balioespen irizpideak: Laguntzaren zenbatekoa: Egindako gastuaren edo inber-
tsioaren ehuneko 75 gehienez; enpresa bakoitzeko 4.000,00 euroko mugarekin. Erakunde onu-
raduna gizarte ekonomiako enpresa bat edo irabazteko xederik gabeko elkarte bat bada, diruz
lagunduko den zenbatekoa ehuneko 10 handiagoa izango da.

Partida nahikoa bada epe barruan aurkeztutako eskaerak betetzeko, oinarri hauen baldintzak
betetzen dituzten eskaera guztien artean hainbanatuko da.

Dirulaguntza egozten zaien aurrekontu kredituak: Aurreikusitako laguntzak Amurrioko Uda-
laren 42201.471 aurrekontu partidaren kontura ordainduko dira, 10.000,00 euroko zenbatekoaz.

Oinarriak aztertzea, argibideak eta agiriak: Amurrioko Udaleko Ingurumen Saileko Lurralde
Arloan (Juan Urrutia plaza z.g., 01470 posta kodea, 945891161 telefonoa, 180 luzapena), deial-
dia ALHAON argitaratu eta biharamunetik hasita, eta 2022ko irailaren 30era arte, 08:00etatik
13:30era, astelehenetik ostiralera.

Eskaerak aurkezteko tokia eta epea: Eskaerak, nahitaezko agiriekin batera, telematikoki aur-
keztu beharko dira Administrazio Publikoen Administrazio Prozedura Erkidearen urriaren 1eko
39/2015 Legearen 14. artikuluarekin lotutako kasuetan. Artikulu honetan aurreikusi ez diren erakun-
deek eta pertsona fisikoek Amurrioko Udaleko herritarren arreta zerbitzuan aurkeztu ahal izango
dituzte beren eskaerak, edo Administrazio Publikoen Administrazio Prozedura Erkidearen urria-
ren 1eko 39/2015 Legearen 16.4 eta 16.5 artikuluetan ezarritako bideetako edozeinetan, deialdia
ALHAON argitaratu eta biharamunetik hasita, eta 2022ko irailaren 30era arte. Garaiz eta forma
egokian aurkeztutako eskaerak baino ez dira onartuko.

Aurkeztu beharreko dokumentazioa:

Eskaera normalizatuen eredua (I-V eranskinak).

Enpresari buruzko dokumentazioa:

Eskatzailea pertsona fisikoa bada: Nortasun Agiri Nazionalaren fotokopia edo baliokidea.

Pertsona juridikoen kasuan: Identifikazio Fiskaleko Txartelaren PDFa, Nortasun Agiri Nazio-
nalarekin eta eskatzailearen ordezkaritza ahalmenekin batera. Enpresaren edo erakundearen
eraketa eskrituren PDFa, haren ondorengo aldaketak eta kasuan kasuko erregistroetako ins-
kripzioak jasota.

Nortasun juridiko propiorik gabeko ondasun erkidegoen edo sozietate zibilen kasuan, baz-
kideen NANen PDFez gain, Foru Ogasunak zigilatutako kontratu pribatua eta enpresaren Iden-
tifikazio Fiskaleko Txartela aurkeztuko dira.

Jarduera ekonomikoen gaineko zergaren alten eta bajen ziurtagiria, Foru Ogasunak igorrita.

Langile autonomoen araubide berezian (LAAB) edo Gizarte Segurantzako kasuan kasuko
araubidean alta eman izanaren kopia, jardueraren titularrei edo laguntza eskatu duen erakun-
deko kideei dagokiena.

Eskaera aurkeztu aurreko urtean zehar egondako batez besteko plantillari buruz Gizarte
Segurantzaren Diruzaintza Nagusiak igorritako ziurtagiria (erakunde eskatzailearen kotizazio
kontu guztiak barne). Alta ondoren eman bada, Gizarte Segurantzan alta eman zenetik eskaera-
ren datara arteko ziurtagiria. Data horien artean ez badago langilerik kontratatuta, enpresariaren
inskripziorik ez dagoela dioen txostena edo kotizazio kontuaren kodeari buruzko egoeraren
txostena aurkeztu beharko da.

Amurrion ekonomia zirkularra, konponketa eta/edo autokonponketa sustatzen duen negozio
lerro berri bati buruzko dokumentazioa:

Enpresaren jarduera memoria (sustatzaileak, sektorea, ibilbidea eta abar) eta diruz lagundu
nahi diren jardueren memoria (jardueren premia, ekonomia zirkularreko jarduera lerro be-
rri baten ezarpenarekiko lotura, eta abar), jarduera hori martxan jarri dela egiaztatzen duten
ebidentziak jasota (JEZeko alta berria, publizitatea eta abar).

Diruz lagundu diren inbertsio eta gastuen jatorrizko fakturak.

Ordainketaren ziurtagiriak. Ezingo da esku dirutan egindako ordainketarik onartu. Ez da
onartuko, era berean, banku ordainagiririk, baldin eta ordainagiri horrek ez baditu argi eta garbi
jasotzen enpresa eskatzaileak hornitzaileari faktura ordaindu diola. Eperako erosketak izanez
gero, egindako ordainketak bakarrik onartuko dira, haiei dagokien egiaztagiria aurkeztuta.

Eskaintza eredua: autonomoek, sozietate zibilek edo ondasun erkidegoek, pertsona juridi-
koek eta irabazteko xederik gabeko elkarteek eskaera aurkeztuko dute eta aurreko apartatuan
adierazitako agiriak erantsiko dituzte.

Prozedura bideratzeko eta ebazteko organo eskuduna: Prozedura bideratzeko eta ebazteko
organo eskuduna batzorde bat izango da, honako kide hauek izango dituena: alkatea, Amurrio
Bidean-eko kudeatzailea, eta Amurrioko Udaleko ingurumeneko teknikaria. Ebazteko organo
eskudunaTokiko Gobernu Batzarra izango da, Alkatetzak eskuordetuta.

Ebazteko epea eta ebazpena jakinarazteko modua: Eskaerak jasotakoan, Udalak gehienez ere
hilabeteko epean ebatziko ditu, eskaerak aurkezteko epea amaitzen denetik aurrera, salbu eta
zuzendu egin behar badira; kasu horretan, laguntza eskatzeko beharrezkoa den dokumentazio
guztia aurkeztu den datatatik aurrera hasiko da zenbatzen epea.

Epe hori igarotzean ez bada ebazpena ezarri, enpresa eskatzaileak eskaera ezetsitzat jo aha-
lko du. Alkatetzaren ebazpenaren bidez edo Tokiko Gobernu Batzarraren akordioaren bidez har-
tutako behin betiko ebazpenetan, laguntza eman edo ukatzen den adieraziko da. Halaber, diruz
lagunduko den gehieneko zenbatekoa ezarriko da. Aurrekontu partida hainbanatzen den ala ez,
horren araberakoa izango da zenbatekoa. Ebazpenak amaiera emango dio administrazio bideari.
Enpresa eskatzaileei telematikoki jakinaraziko zaie, Administrazio Publikoen Administrazio
Prozedura Erkidearen urriaren 1eko 39/2015 Legearen 14. artikuluan zerrendatutako kasuetan,
eta pertsona fisikoei eta artikulu horretan jaso gabeko erakundeei, posta ziurtatu bidez.

Amurrio, 2022ko ekainaren 23a

Alkatea
JOSE RAMON MOLINUEVO LANA

